
Մտորումներ ՀՀ ԳԱԱ Արևելագիտության ինստիտուտի 
35-ամյակի առթիվ 

Երբ 1943 թվականի դեկտեմբերին՝ Երկրորդ համաշխարհային 
պատերազմի դժնդակ տարիներին, Խորհրդային Ս]ւության կառավա-
րաաթյան որոշումով հիմնվեց Հայաստանի գիտությունների ակադե-
միան, ապա նրա կառույցներում չէր նախատեսված արևելագիտական 
առանձին կենտրոնի ստեղծում: Եվ դա այն դեպքում, երբ հայ արևելա-
գիտության ձևավորման ակունքները հասնում են առնվազն հինգերորդ 
դար: 

Սակայն արևելագիտությունն այդ "պարտության" դիմաց 
"ռևանշ" վերցրեց նրանով, որ նորաստեղծ ակադեմիայի առաջին պրե-
զիդենտ ընտրվեց արևելագետ Հովսեփ Օրրելին: Մեծ (փտելիքների տեր 
և արտակարգ ներշնչալ արտաքինով օժտված այդ պատկառելի անձ-
նավորության նշանակումը պրեզիդենտի պաշտոնում պատահականութ-
յուն չէր: Նա այդ ժամանակ միջազգային ճանաչում ունեցող թերևս 
ամենամեծ և հայտնի հայ գիտնականն էր, անառարկելի հեղինա-
կություն հասարակական գիտությունների՛ այդ թվում և արևելագի-
տության ասպարեզում: Նա Խորհրդային Միության գիտությունների ա-
կադեմիայի ակադեմիկոս էր, ղեկավարում էր Լենինգրադի աշխար-
հահռչակ էրմխոաժը, եղել էր մի շարք միջազգային կոնգրեսների կազ-
մակերպիչ և ղեկավար: Իսկ հիտլերյան հանցագործների դեմ 1945թ. 
Նյուրենբերգյան միջազգային դատարանում իր փայլուն մեղադրական 
ելույթով առաջացրել էր տարբեր երկրների գիտնականների, իրավա-
բանների, քաղաքական, պետական և հասարակական գործիչների 
հիացմունքն ու երախտագիտությունը: 

Հայաստանի գիտությունների ակադեմիայի պրեզիդենտի բարձր 
պարտականությունները նման համբավավոր և մեծավաստակ գիտնա-
կանին վստահելը մեծապես նպաստեց Հայաստանի գիտությունների ա-

կադեմիայի հեււինակությւսն բարձրացմանը ե գիտությունների ակադե-
միաների համակարգում նրան արժանի բարձր տեղ ապահովեալն: 

Արևելագետ-հայագետ Հովսեփ Օրբելին Հայաստանի գի-
տությունների ակադեմիան գլխավորեց մինչև 1947թ., երբ նա արդեն կա-
տարել էր իր հիմնական խնդիրը՝ ոչ միայն ավարտել ակադեմիայի կազ-
մակերչական ձևավորումը և կայացումը, այլև ամրապնդել նրա դիրքերը 
միջսպգային գիտական համակարգում: Եվ նա հեռացավ՛ "Մավրն ա-
րեց իր գործը, մավրը հեռանում է": 

Տարիներն անցնում էին և քանի գնում, այնքան ավելի ու ավելի 
ակնհայտ էր դառնում հայկական գիտության կաճառում առանձին 
արևելագիտական կենտրոնի բացակայության բացասական հետևանք-
ներդ՝ մի կողմից, և նման կենտրոն ունենալու անհրաժեշտությունը՛ 
մյուս կողմից: Դրա անհրաժեշտությունն ավելի էր ընդգծվում, եթե նկա-
տի ունենանք, որ խորհրդային արևելյան մի շարք հանրապետություն-
ներում արդեն ստեղծվել և գործում էին արևելագիտական կենտրոններ՝ 
անգամ արևելագիտական ինստիտուտներ: Եվ դա այն դեպքում, երբ 
նրանք իրենց արևելագիտական ավանդույթներով, գիտության այդ ճյու-
ղի հնությամբ, սկզբադբյուրների առատությամբ ու բազմազանությամբ, 
գիտական նվաճումներով ակնհայտորեն զիջում էին հայ արևելագի-
տությանը, որը վադուց իր արժեքավոր, ինքնուրույն և շքեղ բնակատե-
ղին էր կառուցել գիտության համաշխարհային այդ ուղղության մեջ, որն 
անհնար էր շփոթել ուրիշ մեկի հետ: 

Եվ վերջապես եկավ այդ պահը: 1958թ.՝ Հայաստանի գիտութ-
յունների ակադեմիայի ստեղծումից 15 տարի անց, որոշվեց գիտություն-
ների ակադեմիայի կազմում ստեղծել ինքնուրույն արևելագիտական 
հաստատություն, որը կոչվեց "ՀՀ ԳԱ Արևելագիտության սեկտոր": Այդ 
որոշման տակ դրված էր ակադեմիայի պրեզիդենտ, համաշխարհային 
հռչակ ունեցող, հայկական ակադեմիայի պրեզիդենտի պաշտոնում 
արևելագետ Հովսեփ Օրբելու անմիջական հաջորդի՝ աստրոֆիզիկայի 
հիմնադիրներից մեկի՝ Վիկտոր Համբարձումյանի ստորագրությունը: 

Թեև արևելագիտական նոր կենտրոնը պաշտոնապես կոչվում էր 
"Արևելագիտության սեկտոր", սակայն նա ինքնուրույն միավոր էր և են-
թակա էր անմիջապես ակադեմիայի նախագահությանը1: Այդուհան-

Մեր նպատակը չէ այստեղ հանգամանորեն անդրադառնալ կամ լուսաբանել 
հայ արևելագիտության և արևելագիտական կենտրոնի անցած ոսլին և պատ-
մությունը՛ իր մարնրամասնություններով: Այդ հարցը բավականին հանգամանո-
րեն լուսաբանված է Հ.Ինճիկյսւնի, Վ-Բայբուրղյանի, Գ.Սարգսյանի և այլոց աշ-
խատություններում: Տես նաև՛ Н.О.Оганесян, Становление и развитие 
востоковедения в советской Армении- "Востоковедные центры в СССР 

դերձ, հայ մտավորականության շրջանում եղան դժգոէտւթյան արտա-
հայտություններ այն կապակցությամբ, որ միանգամից չստեղծվեց 
արևելագիտության ինստիտուտ, ինչպես հարևան Վրաստանամ և Ադր-
բեջանում: Դրա հիմնական "մեղավորներին" պետք է փնտրել Հայաս-
տանի ե ակադեմիայի ղեկավարության մեջ, որոնք, ինչպես հաճախ Է լի-
նում, անհասկանալի և անհարկի զգուշավորություն Էին ցուցաբերել 
այդ հարցում՝ դրսևորելով որոշ անվստահություն տեղական մասնա-
գետների նկատմամբ: Այդ կարգավիճակի պատճառով Հայաստանի ա-
կաղեմիայի Արևելագիտության սեկտորը շատ հաճախ համամիութենա-
կան զանագան հանդիպումների և միջոցառումների ժամանակ ռեյտին-
գային հարցերում հայտնվում Էր ոչ նպաստավոր գրության մեջ: 

Սեկտորի կարգավիճակը հետագայում բարդություններ և դժվա-
րություններ ստեղծեց նաև նրա ինստիտուտի վերակազմավորելու հար-
ցում, որի համար պահանջվեց տաս տարուց Էլ ավելի երկարատև ու հա-
մառ պայքար: 

Ինչևէ, որոշումը կայացել էր և անհրաժեշտ էր ձեռնամուխ լինել 
նրա իրականացմանը: 

Արևելագիտական կենտրոնի ստեղծումը պետք է համարել շրջա-
դարձային փուլ հայ արևելագիտության զարգացման մեջ: Աոաջին ան-
գամ էր հայրենի երկրռւմ ստեղծվում արևելագիտական ակադեմիական 
կենտրոն: 

Հայաստանի գիտությունների ակադեմիայի ղեկավալտւթյունը 
Արևելագիտության սեկտորի ղեկավարի՝ վարիչի, պաշտոնը վստահեց 
ակադեմիկոս Սկրտիչ Ներսիսյանին: Ընտրությունը կատարվել էր 
միանգամայն ճիշտ: Նա հայտնի պատմաբան էր և մի շարք աշխա-
տությունների հեղինակ, պանք հիմնականում նվիրված էին հայ ժո-
ղովրդի նոր և նորագույն շրջանի, հայ-ռուսական հարաբերությունների և 
այլ հարցերի ուսումնասիրությանը: Սակայն նրա որոշ աշխատություն-
ներ ուղղակի առնչվում էին XIX դարում հայ-թուքական հարաբե-
րությունների լուսաբանությանը, որոնց մեջ առանձնանում է "Հայ ժո-
ղովրդի ազատագրական պայքարը թուրքական բռնապետության դեմ: 
1850-1970թթ." աշխատությանը, որի համար նրան շնորհվել էր պատմա-
կան գիտությունների դոկտորի գիտական աստիճան: Հետագայում ևս, 

/Азербайджан, Армения, Грузия, Украина/, Москва, Наука, 1988; "Հայաստանի 
գիտությունների ազգային ակադեմիան 60 տարում", Երևան, 2003 և այլն: 

Մեր խնդիրն է ուրվագծել հայ արևելագիտության զարգացման հիմնական 
միտումները, առանձնացնել նրա զարգացման փուլերը, ցույց տալ այն դժվա-
րությունները, որ կանգնած են եղել նրա ճանապարհին 1990-ականների վերջե-
րին, նրա ճգնաժամից դուրս գալը և այն վերելքը, որ նա ապրեց XX դարի վերջե-
րին-XXI դարի սկզրներին: 

երբ նա այլես չէր աշխատում արևելագիտական կենտրոնում և հեռացել 
էր նրանից, ՄՆերսիսյսւնը երբեք չհեռացավ արևելագիտությունից և 
կապերը չխզեց նրա հետ: Օսմանյան կայսրության, Արևմտյան Հայաս-
տանի, հայկական հարցի և ցեղասպանության խնդիրների լուսաբա-
ն ո ւ թ յ ա ն ը միշտ ուղեկցել են նրան՝ նրա գիտական ողջ գործունեության 
ընթացքում: 

Մ. Ներսիսյանին Արևելագիտության սեկտորի վարիչ նշանակելու 
գործում իր դերը խաղաց նաև այն հանգամանքը, որ նա ուներ գիտա-
կազմակերպչակւսն աշխատանքի բավականին հարուստ փորձ: Տար-
բեր տարիների նա զբաղեցրել էր ակադեմիայի փոխպրեզիդենտի, Հա-
սարակական գիտությունների բաժանմունքի ակադեմիկոս քարտուղա-
րի և այլ պաշտոններ: Այղ հանգամանքը հատկապես կարևոր է, երբ 
խոսքը գնում է գիտական նոր հաստատություն ստեղծելու մասին: 

Ակադեմիկոս Մ.Ներսիսյանը սկսեց համարյա զրոյից՝ սեկտորի 
համար աշխատակիցներ հավաքագրելով ակադեմիայի տարբեր ինս-
տիտուտներից, բարձրագույն ուսումնական հաստատություններից և այլ 
հիմնարկներից: Նրանք որպես կանոն պրոֆեսիոնալ արևելագետներ 
չէին, սակայն լինելով հայ ժողովրդի պատմության կամ մշակույթի 
մասնագետներ, իրենց աշխատանքի բերումով առնչվել էին նաև արևե-
լագիտական հարցերին: Աշխատակիցների առաջին կազմում ներգ-
րավվեցին նաև որոշ հայրենադարձներ, որոնց մոտ եթե կաղում էր 
կրթական-մասնագիտական կողմը, ապա դա փոխհատուցվում էր 
նրանց արևելյան և եվրոպական լեզուների իմացությամբ: 

Մ.Ներսիսյանը Արևելագիտության սեկտորը գլխավորեց ոչ շատ 
երկար ժամանակ՝ մինչև 1959թ. սեպտեմբերի 9-ը: Սակայն այդ ժամա-
նակն էլ բավարար եղավ ապացուցելու համար, որ արևելագիտությունը 
Հայաստանում ունի զարգանալու ամուր հիմքեր և մեծ հեռանկարներ: 
Դրանով փարատվեց թերահավատությունը Հայաստանում գիտության 
այդ կարևոր ճյուղի հնարավորությունների վերաբերյալ: Կարծում ենք, 
որ դա ակադեմիկոս Մկրտիչ Ներսիսյանի ամենակարևոր ծառայութ-
յունն էր հայ արևելագիտության հանդեպ: 

1959թ. սեպտեմբերին Արևելագիտության սեկտորի վարիչի պաշ-
տոնում ակադեմիկոս Մ. Ներսիսյանին փոխարինելու եկավ պատմա-
կան գիտությունների թեկնածու Հովհաննես Ինճիկյանը: Նա Մոսկվայի 
փիլիսոփայության, գրականության և պատմության ինստիտուտի շրջա-
նավարտներից էր, երկար ժամանակ վարել էր պետական և կուսակցա-
կան բարձր պաշտոններ, այդ թվում եղել Հայաստանի կոմունիստական 
կուսակցության ԿԿ-ի պրոպագանդայի և ագիտացիայի բաժնի վարիչ: 
Զուգահեռաբար նա զբաղվել էր հայ պատմագիտության՝ այդ թվում և 
կոմունիստական կուսակցության պատմության հարցերի ուսումնասի-
րությամբ, որոնց մեջ ուշադլտւթյան է արժանի ականավոր բոլշևիկ Բոգ-

դան Կնունյանցին նվիրված նրա մենագրական ուսումանասիրությունը, 
որի համար նա ստացել էր պատմական գիտությունների թեկնածուի գի-
տական աստիճան: 

Հ. Ինճիկյանը Արևելագիտության սեկտորը գլխավորեց 12 տարի՝ 
մինչև 1971թ., որի ընթացքում մեծ փոփոխություններ կրեց սեկտորը: 
(յթե մինչ այդ սեկտորը մի տեսակ ամորֆ էր, չուներ ուղղությունների 
հստակ ստորաբաժանում, փոքրաթիվ էր և չէր կարուլ իր առջև դնել 
մասշտաբային խնդիրներ, ապա նա 12 տարիների ընթացքում աստի-
ճանաբար հասունացավ, համալրվեց նոր աշխատակիցներով, որոնց 
մեջ ւպպեն առկա էին արևելագիտական պրոֆեսիոնալ կրթություն ստա-
ցածները: Դա հնարավորություն տվեց անցկացնել արևելագիտական 
ուղղությունների սահմանազատում և դասակարգում, ընտրություն կա-
տարել ու գերակա ուղղություն համարել նրանք, որոնք առավել արդիա-
կան էին և ուղղակիորեն առնչվում էին նաև հայ ժողովրդի ու նրա պատ-
մության հետ: 

Այս փուլում սահմանվեց հայ արևելագիտության հետսւզո-
տաթյունների աշխարհագրական արեալը: Այդպիսին ճանաչվեց Մեր-
ձավոր ու Սիջին Արևելքը և գլխավոր խնդիրը համարվեց այդ տարա-
ծաշրջանի երկրների ու ժողովուրդների պատմության, տնտեսության, 
մշակույթի, սկզբնաղբյուրների և միջազգային հարաբերությունների, 
ինչպես նաև հայ համայնքների ուսումնասիրությունը: Այդ շրջանւսկնե-
լտւմ ավելի կոնկրետացվեցին անմիջական հետազոտության առարկա 
հանդիսացող ուղղությունները: Այդպիսին համարվեցին արաբագիտութ-
յունը, թուրքագիտությունը, իրանագիտությունը և քրդագիտությունը՝ 
իրենց ենթաբաժիննհրով ու բաղադրիչներով: 

Ըստ այւրՏ, առաջին անգամ տեղի ունեցավ սեկտորի կառուցված-
քային համակարգի ձևավոլաւմ: Ստեւլծվեցին չորս գիտահետազոտա-
կան խմբեր՝ արաբագիտական (դեկ.Ն.Հովհաննիսյան), թուրքագիտա-
կան (ղեկ.Ե.Աարգսյան). իրանագիտական (ղեկ. Հ.Եգանյան) և քրդագի-
տական (ղեկ. Հաջիե Ջնդի): Այս փուլում գերակշռողը նոր ու նորագույն 
շրջանների հարցերն ու ժամանակակից թեմաներն էին: 

Սեկտորի ձևավորումից ընդամենը երկու տարի անց՝ 1960թ., հայ 
արևելագետները պատրաստեցին և հրատարակեցին "Արևելագիտա-
կան ժողովածու՛՛փ առաջին հատորը, որը հանդիսացավ հայ արևելագի-
տության յուրատեսակ մանիֆեստը: Դրան հաջորդեցին այդ մատենա-
շարի այլ հատորներ, որը սկսած երբորդ հատորից՝ մեր առաջար-
կությամբ, կոչվեց "Մերձավոր ու Միջին Արևելքի երկրներ և ժողովուրդ-
ներ": Սկսեցին լույս տեսնել նաև աշխատակիցների մենագրական ու-
սումնասիրությունները և գիտական հոդվածները: 

Այդ տարիներին արևելագիտության զարգացմանը նախկին 
Խորհրդային Սիությունում, այդ թվում և Հայաստանում, նպաստում էր 

խորհրդային իշխանությունների քաղաքականությունը, որի կարևոր 
խնդիրներից մեկը Արևելքում հաստատված գաղութատիրության համա-
կարգի վերացումն էր: Այդ հարցում նա զգում էր արևելագիտության օգ-
նության կարիքը՝ տեսականորեն հիմնավորելու գաղութային համակար-
գի վերացման և Ասիայի, Աֆրիկայի ու Լատինական Ամերիկայի երկր-
ներում ազգային անկախ պետությունների կազմավորման անհրաժեշ-
տությունը: Եվ երր արևելագետները թերանում էին այդ հարցում, ապա 
նրանք արժանանում էին խորհրդային իշխանության ղեկավարության 
հանդիմանությանը: Դրա վառ վկայությունն էր Խորհրդային Միության 
կառավարության նախագահի առաջին տեղակալ Անաստաս Միկոյանի 
ելույթը Մոսկվայում 1960թ. կայացած արևելագետների համաշխարհա-
յին կոնգրեսում, որի ժամանակ նա հայտարարեց՝ "Արևելքը վաղուց 
արթնացել է, իսկ արևելագետները շարունակում են մնա] քնած": Ըստ 
էության դա յուրահատուկ ուղղերձ էր հասցեագրված արևելագետներին: 
Եվ նրանք արթնացան: 

Արթնացան նաև հայ արևելագետները: 
ՀՀ ԳԱՍ Արևելագիտության սեկտորի ձևավորման ու զարգացմա-

նը զուգահեռ փովտխության ենթարկվեց նաև ինքը՝ Հ. Ինճիկյսւնը որ-
պես մասնագետ: Նա հեռացավ կուսակցական թեմատիկայից և ավելի 
ու ավելի խորացավ թուրքագիտության բնագավռում: Նա գրեց "Օս-
մանյան կայսրության բուրժուազիան" մենագրական ինքնատիպ աշ-
խատությունը, որի համար նրան շնորհվեց պատմական գիտությունների 
դոկտորի գիտական աստիճան, ապա նաև "Օսմանյան կայսրության 
անկումը" ուսումնասիրությանը: 

Այս տարիներին սեկտորը կառուցվածքային և թեմատիկ առումով 
ձևավորվեց որպես իր դեմքն ունեցող արևելագիտական կենտրոն: Կա-
տարված աշխատանքը, որն արժանի է բարձր գնահատականի, եկավ 
ապացուցելու, որ Հայաստանում կա արևելագիտական հզոր ներուժ, ո-
րին արդեն նեղ են գալիս սեկտորի շրջանակները: Արդեն հասունացել 
էր սեկտորը ինստիտուտի վերակազմավորելու հարցը: 

Դա պետք է համարել սեկտորի գոյության և գիտական գործունեութ-
յան ամենակարևոր արդյունքներից մեկը, որի մեջ անուրանալի են նրա ղե-
կավար, պրոֆեսոր Հ. Ինճիկյանի ծառայությունները: 

ՀՀ ԳԱ ղեկավարությունը՛ Հայաստանի կոմունիստական կու-
սակցության կենտրոնական կոմիտեի և կառավարության աջակցութ-
յամբ, բազմիցս բարձրացրել էր Արևելագիտության սեկտորը Ա ր վ ա գ ի -
տության ինստիտուտի վերածելու հարցը և այդ կապակցությամբ դիմել 
ԽՍՀՄ գիտությունների ակադեմիային և Խորհրդային Միության կոմու-
նիստական կուսակցության Կենտլտնական Կոմիտեին: Ըստ այն ժա-
մանակներում գոյություն ունեցող կարգի՝ հանրապետությունների ղե-
կավար մարմիններն իրավունք չունեին առանց Մոսկվայի համաձսւյ-

նության որոշումներ ընդունել հանրապետություններում նոր ինստի-
տուտներ ստեղծելու վերաբերյալ: Սակայն Մոսկվան երկար ժամանակ 
մերժում էր Հայաստանից ստացված խնդրանքը, որը դժգոհությունների 
տեղիք էր տալիս Հայաստանի գիտական շրջաններում: Վերջապես 
Սոսկվան զիջեց և իր համաձայնությունը տվեց Արևելագիտության սեկ-
տորը Արևելագիտության ինստիտուտի վերակազմավորելու հարցում: 

Դրանից հետո Հայաստանի կառավարությունը՝ ՀՍՍՀ Սինիստր-
ների Սովետը, 1971թ. հունիսի 24-ին ընդունեց Նո. 378 որոշումը՝ Հա-
յաստանի գիտությունների ակադեմիայում Արևելագիտության ինստի-
տուտ հիմնելու մասին: Կառավարության այդ որոշման համաձայն ՀՀ 
ԳԱ նախագահությունը 1971թ. հուլիսի 28-ին ընդունեց համապատաս-
խան որոշում, որն ամրագրված է Նո.17 Արձանագրության մեջ: 

1971թ. հուլիսի 28-ը Հայաստանի գիտությունների ակադեմիայի 
Արևելագիտության ինստիտուտի ծննդյան օրն է: 

Օնականաբար, անհրաժեշտ էր առաջին հերթին լուծել նորաս-
տեղծ ինստիտուտի անօրենի հարցը, որը, ինչպես պարզվեց, այնքան էլ 
դյուրին գործ չէր: Այդ տեղին մի քանի հավակնորդներ կային՝ ինչպես 
ակադեմիայի ներսում, այնպես էլ նրանից դույւս: Ակադեմիայի նախա-
գահության ընտրությունը կանգ աոավ պատմական գիտությունների 
դոկտոր Գսւգիկ Սարգսյանի թեկնածության վրա, որը հավանություն 
ստացավ նաև Հայաստանի կոմկուսի կենտկոմի կողմից: Եվ Գ. 
Սարգսյանը դարձավ Արևելագիտության ինստիտուտի՝ ՍԻ առաջին 
տնօրենը: 

Գսւգիկ Սարգսյանն ավարտել էր Լենինգրադի համալսարանի 
պատմության ֆակուլտետը, իսկ այնուհետև ասպիրանտուրան: Նա 
1967թ. ստացել էր պատմական գիտությունների դոկտորի գիտական 
աստիճան, իսկ 1986թ. ընտրվել ՀՀ ԳԱ իսկական անդամ: Զբաղեցրել էր 
տարբեր պաշտոններ, այդ թվում 1962-1966թթ. եղել պատմության ինս-
տիտուտի տնօրենի տեղակալ: 

Գիտության բնագավառում կատարած աոաջին քայլերից սկսած 
նրան մշտապես հետաքրքրել է երկու ուղղություն՝ հայագիտությունը և 
սեպագրագիտաթյուն-ասուրագիաությունը: Եվ նա մինչև իր կյանքի 
վերջը հավատարիմ մնաց իր գիտական այգ երկու նախասիրություննե-
րին: 

Սինչև ԱԻ-ի տնօրեն նշանակվելը նա արդեն հրատարակել էր մի 
շարք ուշագրավ աշխատություններ, ինչպես "Տիգրանակերտ", "Մովսես 
Խորենացռւ "Հայոց պատմության" ժամանակագրական համակարգը" 
և "Հելլենիստական դարաշրջանի Հայաստանը և Սովսես Խորենացին", 
որոնք նրան մեծ ճանաչում էին բերել: Նա հեղինակն էր նաև ասուրագի-
տական բնույթի մի շարք հոդվածների: 

Ինստիտուտի ստեղծումով նոր փուլ սկսվեց հայ արևելւսգիտղւթ-
յտն զարգացման բնագավառում: Նրա զարգացումը ստացավ ավելի 
ամբողջական եվ խորքային բնույթ: 

Սկզբնական շրջանում մեծ ուշադրություն դարձվեց կազմակերպ-
չական-կառուցվածքային հարցերին: Սեկտորում գոյություն ունեցող ա-
րաբագիտական, թուրքագիտական, իրանագիտական և քրդագիտա-
կան գիտահետազոտական խմբերը դարձան Արաբական երկրների, 
Թուրքիայի, Իրանի ե Քրդագիտության բաժիններ: Մտցվեց բաժնի վա-
րիչի պաշտոն՝ որպես տվյալ գիտական ուղղության ղեկավար ե պա-
տասխանատու: Այդ բաժինների վարիչներ ընտրվեցին համապատաս-
խանաբար ՆՀովհաննիսյանը, Ե.Աարգսյանը, Հ. Եգանյանը ե Հաջիե 
Ջնդին, որին շատ չանցած փոխարինեց Խ.Չատոևը2: 

Աակայն սխալ կփներ խմբերի վերակազմավորումը բաժինների 
դիտել որպես մեխանիկական փոփոխություն: Իրականում փոփոխութ-
յունը որակական բնույթի էր: Բաժինների ստեղծումով ավելի հստակ 
դարձան տվյալ գիտական ուղղության ուսումնասիրության սահմաննե-
րը ե հիմնախնղիրները: Բաժիններն ու նրանց ղեկավարներն ավելի լայն 
(խոզություններից էին օգտվում, քան թե գիտահետազոտական խմբերը, 
որոնց ղեկավարներն այդ պարտականությունները կատարում էին հա-
սարակական կարգով: 

Կարևոր վտփոխություն տեղի ունեցավ նաև արևելագիտական 
կենտրոնի ուսումնասիրությունների բնագավառում՝ ժամանակագրա-
կան կտրվածքի առումով: Աեկտորը հիմնականում ուսումնասիրում էր 
Սհրձավոր և Սիջին Արևելքի երկրների ու ժողովուրդների նոր և նորա-
գույն շրջանի պատմությունը՝ թեև առանձին դեպքերում, ինչպես արևել-
յան աղբյուրների ուսումասիրության պարագայում, խախտվում էր այդ 
սկզբունքը: Ինստիտուտի կազմավորումից հետո անմիջապես ակնհայտ 
դարձավ այդ մոտեցման անընդունելի լինելը և խնդիր դրվեց արևելագի-
տական ուսումնասիրությունները ժամանակագրական առումով ամբող-
ջացնել՝ ներառնելով միջին դարերը և անտիկ շրջանը: Դա միանգամայն 
ճիշտ որոշում էր, որի շնորհիվ հայ արևելագիտության առջև՝ ամբողջա-
կան դաոնալու հետ միասին, բացվում էին նոր հորիզոններ: Ըստ այդմ, 
ԱԻ-ն համալրվեց երեք նոր բաժիններով՝ Հին Արևելքի (ղեկ. ՆՀարութ-
յունյան), Կովկասագիտության և Բյուգանդագիտության (ղեկ. Պ. Մու-

2 Հետագայում այդ բաժինների վարիչների պաշտոններում նշանակվեցին՝ հա-
մապատասխանաբար, Շ.Կարամանուկյանը, Ռ.Սահակյանը' ապա Ռ. Սաֆ-
րւսստյանը, Վ-Բայբուրդյանը, Շ.Սհոյին՝ ապա Մ.Խամոյանը: 

բադյան)3 ե Արևելյան աղբյուրների (ղեկ. Ա.Տեր-Ղևոնդյան): Այսպիսով՝ 
ինստիտուտում գործող գիտական բաժինների թիվը դարձավ յոթը, իսկ 
արևելագիտական թեմատիկան ընդգրկեց անտիկ շրջանից մինչև մեր 
օրերը: ԱԻ-ն' որպես ամբողջական մարմին ավելի փսւթոք սկսեց շնչել: 

Նոր բաժինների կազմավորումով ավելացավ ինստիտուտում 
հրատարակվող մատենաշարների թիվը: "Մերձավոր և Միջին Արևեւքի 
երկրներ և ժողովուրդներ" մատենաշարին ավելացան "Հին Արևելք" , 
"Կովկաս և Բյուզանդիա" և "Արևելյան աղրյուրագիտությւււն" մատենա-
շարները, որոնցից առաջին երկուսը հրատարակվում էին ռուսերեն լե-
զուներով: 

Ինստիտուտի կազմավորումով, նոր բաժինների ստեղծումով և ու-
սումանսիրությունների ժամանակագրական շրջանակների ընդլայնու-
մով՝ նոր խնդիրներ դրվեցին արևելագիտական կադրերի պատրաստ-
ման և համալրման ասպարեզում: Ոչ պրոֆեսիոնալ կամ սիրողական 
մակարդակը այլևս չէր կարող բավարարել արևելագիտական խնդիրնե-
րի ուսումնասիրությանը՝ միջազգային գիտական չափանիշներին հա-
մապատասխան: ժամանակները ւիոխվելէին ե նոր մոտեցումներ ու նոր 
մակարդակ էր պահանջվում: Չմոռանանք, որ արևելագիտությունը հա-
մաշխարհային գիտություն է: Արևելագիտական կադրերի պատրաս-
տումը և ԱԻ-ին նոր կադրերով համսդրելը կատարվեց ելակետ ունենա-
լով այդ սկզբունքները: Մասնագիտական կրթության հետ պահանջվում 
էր նաև լեզուների բավարար իմացություն: ՀՀ ԳԱ պրեզիդենտ Վ. Համ-
բարձումյանը մի առիթով անդրադառնալով արևելագիտության զար-
գացման խնդիրներին ՀՀ ԳԱ Արևելագիտական ինստիտուտում, ուղղա-
կի պահանջեց ինստիտուտ ընդունել միայն այնպիսի երիտասարդ կադ-
րերի, որոնք տիրապետում են առնվազն չորս լեզուների՝ հայերեն, ռու-
սերեն, մեկ եվրոպական և մեկ արևելյան : Ինստիտուտը մշտապես 
հետևել է այդ իմաստուն խորհրդին և այսօր լեզուների իմացության 
հարցում նրա բոլոր աշխատակիցները համապատասխանում են այդ 
պահանջներին, իսկ ոմանց մատչեփ են անգամ հինգ և վեց լեզու: 

1970-1980-ական թվականներին ԱԻ-ն մեծ վերեւք էր ապրում և 
դարձել էր Խորհրդային Սիության կարևոր արևելագիտական կենտրոն-
ներից մեկը: Դա արդյունք էր այն ճիշտ քաղաքականության, որ վարում 
էր նրա տնօրեն ակադեմիկոս Գ. Աարգսյանը՝ ինստիտուտի գիտական 
օղակների ղեկավարների ամհնաակտիվ աջակցությամբ և օժանդա-
կությամբ: 

Այնուհետև հերթականությամբ այդ բաժինը ղեկավարեցին Ա. Բոզոյանը, Պ. 
Չորանյանը, և Ա. Հակոբյանը, իսկ Արևելյան աղբյուրների բաժինը Ա. Փափազ-
յանը: 

1991թ. Հայաստանի Հանրապետությունը վերանվաճեց իր անկա-
խությունը ե թևակոխեց մի դարաշրջան, որը ստացավ "անցման շրջան" 
անվանումը: Տարաբախտաբար այդ "անցման շրջան" կոչվածը շատ 
ծանր նստեց երկրի վրա, որը նրան անկասելիորեն գլորում էր դեպի 
անդունդը: 1990-ական թվականներին հանրապետության տնտեսությու-
նը կաթվածահար եղավ: Վրա հասավ անգրագետ և կիսագրագետ 
դուրսպրծուկների աստեղային ժամը, տեղի ունեցավ բարոյական նորմե-
րի անկում, ժողովուրդի ճնշող մեծամասնությունը հանկարծ հայտնվեց 
աղքատության թագավորությունում, քանդվեցին քաղաքական, տնտե-
սական, կրթական, մշակութային կառույցները, մոլեգնում էր ագահութ-
յունը և ընչաքաղցությունը, սկսվեց հայերի զանգվածային արտագաղթ 
Հայաստանից և երկրի հայաթափման մի նոր և վտանգավոր վտւլ: 

Առանձնապես ծանր պայմաններ ստեղծվեցին գիտության, նրա 
կառույցների և գիտական մտավորականության համար: Նրանց հա-
մար "անցման շրջանը" վերածվեց դժոխքի, մաքառումի և գոյատևման 
շրջանի: Աներևակայելի ցածր աշխատավարձեր, գործնականորեն գի-
տության ֆինանսավորման դադարեցում, գիտական աշխատություննե-
րի հրատարակության իսպառ վերացում՝ այս էր 1990-ական թվական-
ներին գիտության ոլորտում հաստատված՚ ՚ոեժիմը", որին ոչ բոլորն էին 
որ կարողացան դիմանալ: 

Գիտական բոլոր ինստիտուտները և կենտրոնները հայտնվեցին 
կործանման եզրին: Դրանից չխուսափեց և չէր էլ կարող խուսափել ՀՀ 
գիտությունների ակադեմիան իր բոլոր ինստիտուտներով հանդերձ: Այդ 
ջրապտույտի տակ ընկավ նաև Արևելագիտության ինստիտուտը: 1990-
ականները եղան Արևելագիտության ինստիտուտի գոյության ամենա-
ծանր տարիները: 

Արևելագիտության ինստիտուտի կորուստները մեծ էին և տարա-
տեսակ: Գիտաշխատողների մի ստվար խումբ հեռացավ հայրենիքից և 
ապաստանեց օտար երկրներում: Սի խումբ էլ՝ չդիմանալով ստեղծված 
անտանելի նյութական պայմաններին, հրաժեշտ տվեց այս կյանքին: 
Եվ, վերջապես, արևելագետների համեմատաբար մի հոծ զանգված հե-
ռացավ ինստիտուտից և նոր գործատեղ գտավ ավելի ապահով ու լավ 
վարձատրվող իշխանական կառույցներում՝ պրեզիդենտի աշխատակազ-
մում, պառլամենտում, արտաքին գործերի նախարարությունում և նրա ար-
տասահմանյան ներկայացուցչություններում, և այլուր: Ինստիտուտի մոտ 
75-ի հասնող գիտաշխատողներից մնացին ընդամենը 20-25-ը: Եղավ մի 
պահ, երբ մի շարք բաժիններում մնացել էր ընամենը 2-3 գիտաշխատող, 
իսկ Արևելյան աղբյուրների բաժինն ընդհանրապես դադարեցրեց իր գո-
յությունը: Քայքայման և վերացման եզրին հասած ինստիտուտում գի-
տական կյանքն առկայծում էր շնորհիվ մի երկտասնյակ "խելահեղ" 
նվիրյալների: 

14 



Ծանր, իսկապես շատ ծանր ժամանակներ էին: 
Ահա այսպիսի իրադրության պայմաններում 1995թ. տեղի ունե-

ցավ փոփոխություն Արևելագիտության ինստիտուտի ղեկավարության 
մեջ: 

ՀՀ ԳԱ նախագահությունը՝ պրեզիդենտ Վիկտոր Համաբարձում-
յանի նախաձեռնությամբ, ընդունել էր մի որոշում, ըստ որի չէր թույ-
լատրվում վիցեպրեզիդենտներին և բաժանմունքների ակադեմիկոս-
քարտուղարներին միաժամանակ զբաղեցնել ինստիտուտի տնօրենի 
պաշտոն, որը վաղուց գործում էր Հայաստանի գիտությունների ակադե-
միայի համակարգում: Նրանց առջև դրվեց երկընտրանք՝ զբաղեցնել 
դրանցից մեկը' ըստ իրենց հայեցողության: Ակադեմիկոս Գ. Սարգսյսւ-
նը 1994թ. զբաղեցնում էր ՀՀ ԳԱ փոխպրեզիդենտի պաշտոնը, իսկ 
1995թվականից փոխպրեզիդենտի և Հումանիտար գիտությունների բա-
ժանմունքի ակադեմիկոս-քարտուդարի պաշտոնները: Եվ նա, որ մոտ 24 
տարի գւխավորում էր Արևելագիտության ինստիտուտը՝ նախընտրեց 
հրաժարվել Արևելագիտության ինստիտուտի տնօրենի պաշտոնից և 
մնալ, վիցեպրեզիդենտի ու բաժանմունքի ակադեմիկոս-քարտուդարի 
պաշտոններում: 

1995թ. փետրվարին Արևելագիտության ինստիտուտի նոր տնօ-
րեն ընտրվեց տողերիս հեղինակը4: 

Ստանձնելով տնօրենի պարտականությունները գիտության գո-
յության ու զարգացման համար ոչ նպաստավոր այդ ժամանակաշրջա-
նում, ես կանգնեցի մի շարք բարդ խնդիրների առջև և պետք է ընտրութ-
յուն կատարեի ու որոշեի՝ թե ինչից սկսել: 

Երկար մտորումներից հետո եկա այն եզրակացության, որ այդ 
ժամանակ ամենագլխավորը հայ արևելագետների գենոֆոնդի պահպա-
նումն է և այդ հիմքի վրա ինստիտուտի վերածննդի ապահովումը: Դա 
այդ ժամանակահատվածի համար դարձավ ստրատեգիական խնդիր: 
Աներևակայելի ջանքերի գնով և գործնական քայլերի միջոցով աստի-
ճանաբար հաջողվեց լուծել այգ խնդիրը: Ինստիտուտը և արևելագի-
տությունը դարձավ հրապուրիչ երիտասարդ կադրերի համար և մագնի-

4 Այդ ժամանակ ես արդեն 35 տարի է, ինչ աշխատում էի Արևելագիտության 
ինստիտուտում, մոտ 10 տարի (1961-1971թթ.) ղեկավարել էի արաբագիտութ-
յան խումբը, 1971 թվականից եղել Արաբական երկրների բաժնի աոաջին վարի-
չը, իսկ 1984-1985թթ. ինստիտուտի տնօրենի տեղակալ՝ գիտական գծով, պատ-
մական գիտությունների դոկտոր՝ 1968թ, պրոֆեսոր՛ 1972թ.: Տնօրեն ընտրվելու 
պահին 17 մենագրական ուսումնասիրությունների՝ այդ թվում արաբական 
երկրների նորագույն պատմությանը և ազգային-ազատագրական շարժումնե-
րին նվիրված յոթ հատորների, միջազգային հարաբերություններին և իսլամին 
նվիրված բազմաթիվ մենագրությունների հեղինակ էի, արտասահմանյան մի 
շարք ակադեմիաների և գիտական ընկերությունների անդամ: 

սի պես նրանց իրեն էր ձգում: Համեմատաբար կարճ ժամանակամիջո-
ցում հնարավոր դարձավ ոչ միայն պահել արևելագետ ների գենոֆոնդը, 
այլև ինստիտուտը համալրել երիտասարդ, մասնագիտական կրթություն 
ստացած և լեզուներին տիրապետող նոր խոստումնալից կադրերով: Եվ 
հպարտությամբ կարող ենք արձանագրել, որ այսօր Արևելագիտության 
ինստիտուտը և նրա բոլոր գիտական օղակները համալրված են երիտա-
սարդ գիտական կադրերով: ԱԻ-ն թերևս միակ ինստիտուտն է ՀՀ ԳԱ 
համակարգում, որ երիտասարդ գիտական կադրերով համալրվելու 
խնդիր չունի: 

Ինստիտուտ վերադարձան նաև նրա նախկին որոշ աշխատա-
կիցներ: Եվ կարելի է ասել, որ սերնդավտիտւթյունը ԱԻ-ում կատարվեց 
շատ սահուն կերպով՝ աոանց ցնցումների կամ բախումների: Ավագ և 
երիտասարդ սերնդի գիտաշխատողների միջև հաստատվել են գործնա-
կան և քաղաքակիրթ ներդաշնակ հարաբերություններ, որի շրջանակնե-
րում երիտասարդ գիտաշխատողները խորը հարգանքով են վերաբեր-
վում ավագ գիտնականների անձին ու վաստակին,՛իսկ վերջիններս հա-
ճույքով իրենց փորձն ու գիտելիքներն են հաղորդում նրանց: 

Ինստիտուտում սկսեց աշխուժանալ գիտական կյանքը՝ գիտա-
կան կոնֆերանսների, սիմպոզիումների և այլ բնույթի քննարկումների 
կազմակերպումը մտավ իր բնականոն հունի մեջ: Իրենց աշխատանքնե-
րը վերսկսեցին երիտասարդ արևելագետների հանրապետական կոնֆե-
րանսները, որոնք ընդհատվել էին 1990-ական թվականներին: 1995-
2006թթ. կայացել է երիտասարդ արևելագետների հանրապետական 11 
կոնֆերանս: 2006թ. հունիսին տեղի ունեցավ երիտասարդ արևելագետ-
ների հանրապետական XXVIII կոնֆերանսը: Դա սւնփւվսարինելի 
դպրոց է երիտասարդ կադրերի համար: 1996թ. սկսվեց "Մերձավոր և 
Միջին Արևելքի երկրներ և ժողովուրդներ" մատենաշարի վերահրատա-
րակումը, որն այնուհետև վերածվեց տարեգրքի: 2006թ. լույս տեսավ 
այգ մատենաշարի XXV հատորը: Դա հայ իրականության մեջ իր նա-
խադեպը չունեցող արժեքավոր գիտական հրատարակություն է, որը մեծ 
հեղինակություն է վայելում մասնագետների շրջանում: Նման մատենա-
շար գոյություն չուներ նախկին Խորհրդային Միությունում գործող և ոչ 
մի արևելագիտական կենտրոնում: Նման մատենաշար այսօր գոյութ-
յուն չունի և ոչ մի տեղ: 

Մեծ թափ աոավ մենագրությունների, ժողովածուների և հոդված-
ների հրատարակությունները: Ինստիտուտը կարողացավ այդ հրատա-
րակությունների համար ապահովել հովանավորներ՝ ինչպես անհատ-
ներ, այնպես էլ ֆոնդեր: Դրանց մեջ պետք է առանձնացնել "Արմեն և 
Բերսաբե Ջերեջյւսն Հիմնադրամը" (ԱՍՆ ), որի ֆինանսական աջակ-
ցությամբ միայն 1997-2006թթ. հրատարակվել է մոտ 60 մենագրական 
ուսումնասիրություն և ժողովածու: ԱԻ-ի աշխատակիցները, այդ թվում և 

երիտասարդ արևելագետները, գործնականում իրենց աշխատություն-
ները հրատարակելու պրոբլեմ չունեն: 

Այդ բոլորը հիմք տվեց XX դարի վերջերին արձանագրել, որ 
Արևելագիտության ինստիտուտի վերածնունդն արդեն կայացել է, նա 
կերեյք Ւ. ապրում ե թևակոխել է զարգացման մի նոր՝ ավելի բարձր վտւլ: 
Մենք դա համարում ենք պատմական նվաճում: 

Դրանում մեծ է ինստիտուտի ավագ սերնդի ներդրումը, որի ա-
ջակցությունը մենք' որպես տնօրեն, մշտապես վայելել ենք, և օգտվել 
նրանց բարի խորհարդներից: Այդ առնչությամբ ցանկանում ենք երախ-
տագիտությամբ նշելՆ. Հարությունյանի, Վ. Բայբուրդյանի, Պ. Մուրադ-
յանի, Շ. ատյանի, Ա. Քոսյանի, Ն. Մկրտչյանի, Մ. Խաչիկյանի, Ա. Բո-
զոյանի, Պ. Չոբանյանի, Մ. Խամոյանի, Կ. Չաչանյանի Շ. Կւսրամա-
նուկյանի, Ռ. Մաֆրաստյանի, Ա. Կոզմոյանի, Հ. Կորխմազյանի, Ա. 
Մտեփանյանի, Ան. Հովհաննիսյանի և այլոց անունները: Ես կցանկա-
նայի նաև հիշել 1998թ. այս կյանքին հրաժեշտ տված Գ. Աարգսյանին, 
որը տնօրենի պաշտոնից հեռանալուց հետո էլ մշտապես հետևում էր 
ինստիտուտի գիտական գործունեությանը և լավատեղյակ էր նրանում 
ընթացող պրոցեսներին: Նա մահվանից մի երեք ամիս առաջ եկավ ինս-
տիտուտ և հանգամանալից զրույց ունեցավ ինձ հետ ինստիտուտի և 
նրա հեռանկարների մասին՝ չթաքցնելով իր հիացմունքն այն դրական 
փոփոխությունների առթիվ, որոնք տեղի էին ունենում այն ինստիտու-
տում, որը նա գլխավորել էր մոտ քառորդ դար: Ավարտելով իր խոսքը, 
նա բառացիորեն ասաց հետևյաւը" Նիկոլայ, ես հիմա տեսնում եմ , որ 
ինստիտուտը, իրոք, վերեւք է ապրում և ճիշտ են ասում, որ տեդի է ունե-
ցել վերածնունդ: Այդ կապակցությամբ ես քեզ շնորհավորում եմ: Ես հի-
մա հանգիստ եմ ինստիտաուտի և հայ արևելագիտության ապագայի 
հանդեպ": Եվ նա իմ ձեռքը ամուր սեղմեց: Չեմ թաքցնում որ նրա, որի 
հետ մենք աշխատել էինք մոտ քառորդ դար և միասին ճաշակել ինստի-
տուտի լավ ու վատ օրերը, տված գնահատականն ինձ շատ ուրախաց-
րեց, մանավանդ եթե նկատի առնենք, որ նա ընդհանրապես շատ ժլատ 
՛էր և զուսպ իր գնահատականների մեջ: 

Այսպխտվ՝ ԱԻ-ն, ինչպես նաև հայ արևելագիտական գենոֆոնդը 
ոչ միայն պահպանվեցին, այլև համալրվեցին և հետագա զարգացում ու-
նեցան: 

Երկրորդ կարևոր խնդիրը, որը հաոնեց ԱԻ-ի և իմ՝ որպես ինստի-
տուտի ղեկավարի ստջև, և որն առանցքային բնույթ ուներ, կապված էր 
այն իրողության հետ, որ Հայաստանը դարձել էր անկախ պետություն և 
դրան համապատասխան անհրաժեշտություն առաջացավ վախել հայ 
արևելագիտության հայեցակարգը և ֆունկցիաները: 

Խորհրդային Միության գոյության շրջանում նրա տարածքում 
գործող բոլոր արևելագիտական կենտրոննորը՝ այդ թվում և ԱԻ-ն, սպա-

սւսրկում էին Խորհրդային Միության արևելյան քաղաքականության 
պահանջները: Խորհրդային Սիության փլուզումից հետո այդ խնդիրը 
վերացավ և նրան փոխարինելու եկավ նորը: Հայաստանը դարձել էր 
անկախ պետություն և որպես այդպիսին դարձել էր նոր ձևավորված 
անդրկ՚ովկասյան-մերձավորարևելյան աշխարհաքաղաքս!կան տարած-
քի օրգանական մասը: Նա արդեն ուներ իր արևելյան քաղաքականութ-
յունը: Եվ հայ արևելագիտության խնդիրները համապատասխանաբար 
պետք է փոփոխության ենթարկվեին: Նա՝ պատկերավոր կերպով աս-
ված, պետք է սպասարկեր Հայաստանի արևելյան քաղաքականությու-
նը, մշակեր նոր մոտեցումներ, առաջարկներ, նոր հանձնարարական-
ներ, լուծումներ և այլն: Տնօրենի կողմից մշակված հայեցակարգի հա-
մաձայն՝ հայ արևելագիտությունը, որը Խորհրդային Միության գոյութ-
յան ժամանակ խորհրդային արևելագիտության մի մւսսն էր հանդիսա-
նում, Խորհրդային Միության փլուզումից հետո դարձել էր, առաջին՝ 
ազգային գիտություն Արևեյքի մասին՝ կազմելով համաշխարհային 
արևելագիտության բաղկացուցիչ մասը, երկրորդ' Հայաստանի Հանրա-
պետության համար ստրատեգիական նշանակություն ունեցող գիտութ-
յուն, և, երրորդ, Հայաստանի համար կիրառական նշանակություն ունե-
ցող գիտություն, որի արդյունքները կարևոր նշանակություն ունեն Հա-
յաստանի երրորդ Հանրապետության արտաքին քաղաքականության 
հիմնական ուղղությունների և ազգային անվտանգության հայեցակար-
գի մշակման տեսանկյունից: Եվ այդ հայեցակարգը 1995թ. սկած դրվեց 
ԱԻ-ի գիտական գործունեության հիմքում: Ինստիտուտի հետազոտա-
կան աշխատանքները հանգեցրին այն եզրակացությանը, որ Հայաս-
տանը անկախության նվաճումից հետո դարձել է մերձավորարևելյան և 
անդբկովկասյան աշխարհաքաղաքական շրջանի քաղաքական, ռազ-
մական, տնտեսական և տարածաշրջանային-կոմունիկացիոն կարևոր 
գործոն, որն անհնար է անտեսել կամ հաշվից դուրս նետել: 

Արևելագիտության վերածումը ստրատեգիական նշանակություն 
ունեցող գիտության բարձրացրեց նրա նշանակությունը հասարակա-
կան գիտությունների համակարգում: 

Հայ արևելագիտությունը՝ որպես ազգային գիտություն, սպա-
սարկում է հայոց պետության ոչ միայն գիտական, այլև քաղաքական 
պահանջները: Այդ բնագավառին վերաբերող հայ արևելագետների ու-
սումնասիրությունները, ինչպես նշվեց, խիստ կարևոր նշանակություն 
ունեն Հայաստանի արտաքին քաղաքականության և ազգային անվ-
տանգության հայեցակարգի մշակման համար: 

Հարկ է նշել նաև, որ այդ հայեցակարգի շրջանակներում գործնա-
կան համագործակցություն հաստատվեց Արևելագիտության ինստիտու-
տի և Հայաստանի արտաքին քաղաքականությունն իրականացնող 
մարմինների՝ Հանրապետության պրեզիդենտի աշխատակազմի, ար-

տաքին գործերի նախարարության, Հայաստանի արտասահմանյան 
ներկայացուցչությունների, մասնավորապես Եգիպտոսում, Լիբանա-
նում, Արաբական Սիացյալ էմիրություններում, Չինաստանում, 
Հնդկաստանում և այլ երկրներում Հայաստանի դեսպանությունների 
հետ: Ինստիտուտի մի շարք աշխատակիցներ' որպես մասնագետ-փոր-
ձագետներ, արտաքին գործերի նախարարության կողմից հրավիրվում 
են զանագան հարցերի քննարկմանը: Իսկ ինստիտուտի տնօրենը՝ որ-
պես պատվիրակության անդամ, հաճախ մասնակցում է Հայաստանի 
պրեզիդենտ Ռոբերտ Քոչարյանի արտասահմանյան պաշտոնական 
այցերին: Այդ առումով հիշատակության են արժանի պետական պաշ-
տոնական այցելաթյունները Հնդկաստան՝ 2003թ. և Չինաստան՝ 2004թ.: 
Իսկ 2006թ. փետրվարին Եգիպտոսի Աւքսանդրիա քաղաքում՝ Եգիպ-
տոսում Հայաստանի դեսպանության անմիջական աջակցությամբ տե-
դի ունեցավ հայ-եգիպտական գիտական համաժուլով՝ նվիրված "Հայ-
եզիպտական պատմաքաղաքական հարաբերություններին": Դա առա-
ջին դեպքն էր ինստիտուտի պատմության մեջ, երբ հայ-արաբական հա-
րաբերություններին նվիրված գիտաժողով էր կազմակերպվում ուսում-
նասիրվող երկրռւմ: 

ԱԻ-ի համագործակցությունը հանրապետության արտաքին քա-
ղաքականությունն իրականացնող մարմինների հետ, որի հիմքերը 
դրվեցին 1990-ականների վերջերին և հետագա զարգացում ստացան 
XXI դարի սկղբներին, նոր երևույթ է, որը նախկինում բացակայում էր: 
Նա եկավ ապացուցելու հայ արևելագիտության ներուժն ու կարևո-
րությունը, նրա աստրատեգիական բնույթի գիտական ուղղություն լինե-
լը: Այդ ստումով նա հանդիսանում է "պետություն-գիտություն" համա-
գործակցության հիանալի օրինակ: 

Նոր ժամանակները և նոր պահանջները հրամայական դսւրձրե-
ցին փովախություն մտցնել նաև մի այնպիսի սկզբունքային հարցում, 
ինչպիսին ինստիտուտի ուսումնասիրությունների արեափ հարցն է: Թե' 
սեկտորի հիմնադրման, և թե' ինստիտուտի կազմավորման ժամանակ 
գիտական և պետական ղեկավար մարմինների կողմից հայ արևելագի-
տական կենտրոնի գիտահետազոտական ուսումնասիրությունների տա-
րածաշրջան էր հաստատված Սերձավոր և Միջին Արևելքը: Եվ նրանց 
հետազոտական աշխատանքի կենտրոնում գտնվում էր այդ արեալն ու 
նրա կազմի մեջ մտնող երկրները: 

Անկախության նվաճումից հետո ընդլայնվեցին Հայաստանի ար-
տաքին քաղաքական, տնտեսական և մշակութային հարաբերություննե-
րը նաև աշխարհի տարբեր երկրների հետ, որոնք չէին մտնում Մերձա-
վոր և Միջին Արևելքի աշխարհագրական սահմանների մեջ: Հայաստա-
նի համար կարևոր դարձան հարաբերությունների հաստատումն ու 
զարգացումն այնպիսի երկրների հետ՝ ինչպես Հնդկաստանը, Չինաս-

տանը, ճապոնիան ե նախկին խորհրդային միջինասիական հանրապե-
տությունները : 

Դւս համապատասխան խնդիրներ առաջադրեց Արևելագիտութ-
յան ինստիտուտի առջև՝ նրանում կառուցվածքային փոփոխություն 
մտցնելու տեսանկյունից: Մերձավոր ու Միջին Արևեւքն այլևս նեղ էր 
գափս հայ արևելագիտությանը և նա չէր կարող տեղավորվել նրա զգես-
տում ու սահմանափակվել միայն այդ տարածաշրջանի հիմնախնղիր-
ների ուսումնասիրությամբ: 

Այդպես հասունացավ Արևելագիտության ինստիտուտի ուսում-
նասիրությունների ոլորտում Արևելյան Ասիայի երկրնհրի պատմութ-
յան, քաղաքականության, տնտեսության, նրանց հետ Հայաստանի միջ-
պետական հարաբերությունների հարցերի ուսումնասիրությունը ներառ-
նելու գաղափարը: Նոր համապատասխան բաժին բացելը դարձավ օ-
րակսւրգի հարց: ԱԻ-ին հանդես եկավ իր կազմում նման բաժին ունե-
նալու նախաձեռնությամբ, որն արժանացավ ՀՀ ԳԱԱ նախագահաութ-
յան և ՀՀ արտաքին գործերի նախարարության ամենաակտիվ աջակ-
ցությանը: Հարցը մտցվեց Հայաստանի կառավարության քննարկմանը, 
որը 2002թ. սեպտեմբերի 18-ին որոշում ընդունեց ՀՀ ԳԱԱ Արևելագի-
տության ինստիտուտի կազմում ստեղծել Արևելյան Ասիայի բաժին 
(ղեկ. Ռ.Կարապետյան): 

Այդ բաժնի գլխավոր խնդիրները համարվեցին այդ տարածաշր-
ջանի, հատկապես Հնդկաստանի, Չինաստանի, ճապոնիայի, ժամա-
նակակից պատմության, ներքին և արտաքին քաղաքականության, 
տնտեսության և տարածաշրջանի աշխարհաքաղաքական հարցերի, 
նրանց հետ Հայաստանի Հանրապետության միջպետական հարաբե-
րությունների, այդ երկրների հետ հայերի պատմամշակութային կապերի 
և հայ համայնքների պատմության ուսումնասիրությունը: 

Բաժնի պարտականությունների մեջ է մտնում նաև ՀՀ կառավա-
րության, արտաքին գործերի նախարարության և պետական այլ մար-
մինների համար վերլուծական համապատասխան նյութերի, առաջար-
կությունների և հանձնարարականների պատրաստումը: 

Դրա շնորհիվ հայ արևելագիտության ուսումնասիրության արհւս-
1Ը խիստ ընդարձակվեց և այսօր այն ընդգրկում է մի վիթպարի տարա-
ծաշրջան՝ պատկերավոր ասված՝ Բոսֆորից մինչև Խաղաղ օվկիանոս: 
Այդ տարածաշրջանի արևմտյան եզրը Թուրքիան է, իսկ արևելյանը՝ 
ճապոնիան: Դրանով ևս մեկ լուրջ քայլ կատարվեց հայ արևելագի-
տությունն ավելի ամբողջական, բազմաշերտ և բազմաբնույթ դարձնելու 
ճանապարհին: 

Շատ քիչ արևելագիտական կենտրոններ կան այսօր, որոնք ու-
նեն նման ընդարձակ գիտական դաշտ: 

Հայ արևելագիտական կենտրոնն իր գոյության համարյա 50 տա-
րիների ընթացքում հրատարակել է մոտ 350 մենագրական աշխատութ-
յան և ժողովածու ու մի քանի հազարի հասնող գիտական հոդված: 
Դրանց նշանակալի մասը համապատասխան օտար լեզուներով հրա-
տարակվել է արտասհամանյան տարբեր երկրներում՝ ԱՍՆ-ում, Անգ-
ւիայում, Գերմանիայում, Իտալիայում, Կանադայում, Հունգարիայում, 
Ֆբանսիայում, Ռուսաստանում, Վրաստանում, Դանիայում, Հոլանդիա-
յամ, Լեհաստանում, Հնդկաստանում ե այլուր: Ուշագրավ է, որ հայ 
արևելագետների աշխատությունները թարգմանվել և տպագրվել են նաև 
Մերձավոր ու Միջին Արևելքի երկրներում, այսինքն այն երկրներում, ո-
րոնց ժողովուրդներին են անմիջականորեն հասցեագրված նրանց ու-
սումնասիրությունները: Այդ աշխատությունները լույս են տեսել Արա-
բական Սիացյալ էմիրություններում, Եգիպտոսում, Թուրքիայում, Իրա-
նում, Իրաքում, Լիբանանում, Սիրիայում, Քուվեյթում և այլուր: Դա 
վկայում է այն հետաքրքության մասին, որ արտասահմանյան մասնա-
գետները դրսևորում են հայ արևելագետների աշխատությունների 
նկատմամբ՝ մի կողմից, և այն հանգամանքի մասին, որ հայ արևելա-
գետների աշխատություններն ավելի ու ավելի լայնորեն են ներգրավ-
վում միջազգային ոլորտի մեջ՝ մյուս կողմից: 

Վերջին տաս տարիներին բովանդակային փովտխության են-
թարկվեցին ԱԻ-ի գիտական համագործակցության ձևերը արտասահ-
մանյան գիտական կենտրոններ հետ: Նախ, նշենք, որ խորհրդային 
տարիներին հանրապետությունների ինստիտուտները զրկված էին ըստ 
իրենց հայեցողության անմիջական գիտական կապեր հաստատել այս 
կամ այն արտասահմանյան գիտական կենտրոնի հետ: Այդ բոլորը 
գտնվում էր Մոսկվայի և նրա համապատասխան մարմինների հսկո-
ղության ներքո: Հայաստանի անկախումից հետո այդ արգելքը վերաց-
վեց և նոր հնարավորություններ բացվեցին ինստիտուտների աոջև: 
Բայց առաջացան նաև նոր դժվարություններ՝ կապված ինստիտուտնե-
րի ֆինանսական և տնտեսական նվազ հնարավորությունների հետ: 
Այդուհանդերձ, համագործակցության հնարավորություններն այժմ ան-
համեմատելի ավելի բարենպաստ են, քան երբևիցէ եղել են: 

ԱԻ-ն' պահպանելով համագործակցության հին ձևերը՝ մասնա-
գետների փոխադարձ այցելություն, գիտաժողովների մասնակցություն, 
գրքավտխանակություն և այլն, նախապատվությունը վերջին տարինե-
րին տափս է համագործակցության հաստատմանը պայմանագրային 
հիմքի վրա, որն ավեփ հուսալի, կոնկրետ և արդյունավետ ձև է: ԱԻ-ն գի-
տական համագործակցության վերաբերյալ պայամանագրեր է ստո-
րագրել Դամասկոսի արաբական հետազոտությունների ֆրանսիական 
ինստիտուտի (14.Ր/.2000թ.), Չանդիգարի (Հնդկաստան) գիտահետա-
զոտական կենտրոնի (16.V.2003թ.), Դեփի Քաղաքական հետազոտութ-

յունների ինստիտուտի (31 .Х.2003р.), Չինաստանի միջազգային ու-
սումնասիրությունների ինստիտուտի (5.XII.2003p.)> Մերձավոր Արևելքի 
ֆրանսիական ինստիտուտի (15.VII.2004p.), իսկ 2006թ. մայիսի 16-ին՝ 
Ռուսաստանի գիտությունների ակադեմիայի Արևելագիտության ինստի-
տուտի հետ: Այդ պայմանագրերը ոչ թե ձևական բնույթ են կրում, այլ 
գործոդ փաստաթղթեր են: ԱԻ-ն համագործակցում է նաև այլ գիտական 
կենտրոնների հետ: 

Դամասկոսի վերոնշյալ ինստիտուտի հրավերով յուրաքանչյուր 
տարի ԱԻ-ի մի քանի երիտասարդ մասնագետները մեկ ամիս ժամանա-
կով մեկնում են Դամասկոս գիտական աշխատանք կատարելու համար: 
Այդ ինստիտուտն իր վրա է վերցնում ԱԻ-ի գիտաշխատողների բոլոր 
ծախսերը: ԱԻ-ն փոխադարձաբար և նույն հիմունքներով ընդունում է 
այղ ինստիտուտի աշխատակիցներին: 

Ինստիտուտը ՀՀ արտաքին գործերի նախարարության, Հայաս-
տանում Եգիպտոսի դեսպանության և Եգիպտոսում Հայաստանի դես-
պանության աջակցությամբ վերջին շրջանում՝ յուրաքանչյուր տարի 
մոտ մեկ ամիս ժամանակով, Կահիրեի համալսարան է ուղարկում ինս-
տիտուտի 10 գիտաշխատողների, որոնք այնտեղ լսում են դասախոսութ-
յուններ և կատարում գիտական աշխատանքներ: Գործուղման հետ 
կապված բոլոր ծախսերը հոգում է եգիպտական կողմը: 

Մի կարևոր փաստ ևս: Երբ Չանդիգւսրի ինստիտուտի տնօրենի 
հետ ՀՀ արտաքին գործերի նախարարությունում ստորագրում էինք հա-
մագործակցության պայմանագիր, ապա հնդկական կողմի խնդրանքով 
պայմանագրում մտցվեց հատուկ կետ այն մասին, որ Հայաստանի 
Արևելագիտության ինստիտուտը պարտավորվում է օգնել Չանդիգւսրի 
Գիտական կենտրոնին՝ նրա կազմում Կովկասյան ուսումնասիրություն-
ների կենտրոն ստեղծելու հարցում: Մենք սիրահոժար համաձայնվե-
ցինք այդ առաջարկության հետ, որն ամրագրվեց այգ երկկողմ պայմա-
նագրում: Մեր պարտականությունների մեջ մտնում էր օգնել հնդիկ գիտ-
նականներին խորհուրդներով, անհրաժեշտ մասնագիտական գրակա-
նությամբ և այլն, որն ԱԻ-ն կատարեց մեծ պարտաճանաչությամբ: 
2003թ. նոյեմբերի 1-ին, Հայաստանի պրեզիդենտ Ռոբերտ Քոչարյանի 
Հնդկաստան կատարած պաշտոնական այցի ժամանակ, որի ծրագրում 
նախատեսված էր նաև այցելություն Չանդիգսւր, տեղի ունեցավ Կով-
կասյան ուսումնասիրությունների կենտրոնի հանդիսավոր բացումը, որը 
կատարեց Հայաստանի Հանրապետության պրեզիդենտը: Պետք էր 
տեսնել, թե ներկաները՝ նահանգի ղեկավարությունը, գիտական կենտ-
րոնի աշխատակիցները, մամուլի ներկայացուցիչները և այւք, որոնք 
ներկա էին այդ արարողությանը, ինչպիսի խանդավառությամբ ընդու-
նեցին այդ կենտրոնի բացումը: Այդ պահին ես ինձ շատ հպարտ էի 
զգում: 

Արտասահմանյան գիտական կենտրոնների հետ համագործակ-
ցության ծրագրերի էական մասն են կազմում նաև համատեղ աշխա-
տությունների կատայտւմը ե դրանց հրատարակումը: Երկար տարիներ 
այղպիսի համագործակցություն է իրականացվում Ռուսաստանի գի-
տությունների ակադեմիայի Արևելագիտական ինստիտուտի և Սանկտ-
Պետերբուրգի համալսարանի հետ: Վերջերս այդ ոլորտի մեջ ներգրավ-
վեց նաև ճապոնիան: ԱԻ-ի Արեելյան Ասիայի համեմատաբար նորա-
կազմ բաժնի աշխատակիցները և Հայաստանի այլ գիտական հաստա-
տությունների մասնագետները ճապոնիայի մասնագետների հետ հա-
մատեղ պատրաստեցին "Հայաստան-ճապոնիա" աշխատությունը, ո-
բը հայերեն և ճապոներեն լեզուներով լույս տեսավ Երևանում 2005թ., և 
մեծ արձագանք գտավ ճապոնիայում: Դա առաջին դեպքն էր պատ-
մության մեջ, երբ Հայաստանում ճապոներն լեզվով՝ ճապոնական իմս-
տագրերով գիրք է հրատարակվում: 

Յուրատեսակ համագործակցություն է հատատվելԱԻ-ի և ԱՍՆ-ի 
կոնգրեսի գրադարանի միջև: Կոնգրեսի գրադարանը ԱԻ-ն մտցրել է այն 
գիտական կարևոր կենտրոնների ցւոցակում, որոնց նա ձրիաբար յուրա-
քանչյուր տարի մատակարարում է որոշակի քանակությամբ մասնագի-
տական գրականություն, իսկ ԱԻ-ն նրան է ուղարկում իր հրատարա-
կությունները: 

Այս բոլորը վկայում է այն ասին, որ Հայաստանի գիտությունների 
ազգային ակադեմիայի Արևելագիտության ինստիտուտը ձեռք է բերել 
ււրռշակի միջազգային ճանաչում և նվաճել կարևոր բնագծեր: 

Դա է հաստատում նաև այն փաստը, որ արտասահամանյան 
շատ գիտնականներ իրենց համար պատիվ են համարում իրենց դոկտո-
րական ատենախոսությունները պաշտպանել ՀՀ ԳԱԱ Արևելագիտութ-
յան ինստիտուտում գործող ատենախոսությունների պաշտպանության 
գիտական խորհրդում՝ "Համաշխարհային պատմություն" մասնագի-
տության գծով: Մեր գիտական խորհրդում են պաշտպանել և այդ գիտա-
կան աստիճանին են արժանացել արտասահմանյան մի շարք գիտնա-
կաններ ԱՄՆ ֊ից , Եգիպտոսից, Իսրայելից, Իտալիայից, Իրանից, Լիբա-
նանից և Սիրիայից: 

ՀՀ ԴԱԱ Արևելագիտության ինստիտուտի գիտական բարձր հե-
ղինակւոթյան մասին է խոսում նաև այն իրողությունը, որ 2000թ. սեպ-
տեմբերին Մոնրեալում, որտեղ ընթանում էր Արևելագետների համաշ-
խարհային XXXVI կոնգրեսը, մեր հանրապետության Արևելագիտութ-
յան ինստիտուտը միաձայն ընտրվեց Արևելագիտական և ասիական 
ուսումնասիրությունների միջազգային կազմակերպության անդամ, որը 
գործում է ՅՈՒՆԷՍԿՕ-ի հովանու ներքո: Նշենք, որ մինչ այդ նրա՝ այդ 
խստապահանջ միջազգային կազմակերպության անդամ էր ընդամենը 
13 երկիր, այդ թվում արևելագիտության բնագավառում այնպիսի առա-

ջատար ե հեղինակություն ունեցող երկրներ, ինչպես ԱՍՆ-ը, Գերմա-
նիան, Ֆրանսիան, Ռուսաստանը, ճապոնիան, Հնդկաստանը, Հունգւս-
րիան եայլն: 

Այսպիսով՝ հետադարձ հայացք ձգելով հայ արևելագիտության 
զարգացման ոսլու և նրա նվաճումների վրւս, այդ ուղին այլ կերպ, քան 
հաղթարշավ, չի կարելի գնահատել: 

Սակայն աշխարհը արագորեն փոխվում է և նրա հետ փոխվում է 
նաև Արևելքը՝ փնի Հեռավոր, Սերձավոր, թե Միջին: Նա այլևս միջնա-
դարյան պատկերացումներին համաձայն քարացած, անշարժ կամ 
դանդաղաշարժ Արևելքը չէ, այլ վերածվել է վերին աստիճանի դինամիկ 
և արագ զարգացող աշխարհամասի: Փոխվում է նաև նրա տեղը միջազ-
գային համակարգում՝ նա կրավորականից վերածվում է ակտիվ գործո-
նի, և իր վճռական խոսքն է ասելու XXI դարում համաշխարհային քա-
ղաքական եղանակի և տնտեսական համակարգի ձևավորման գործում: 
Հեռավոր Արևելքում բարձրանում են երկու այնպիսի գիգանտներ, ինչ-
պես Չինաստանը և Հնդկաստանը, որոնց արագընթաց զարգացմանը 
ապշահար աշխարհը հետևում է շունչը պահած: Իր հետագա ա-
նակնկալները աշխարհին կմատուցի ճապոնիան: Մեծ փովտխություն-
ներ տեղի կունենան Սերձավոր և Միջին Արևելքում: Նա ոչ միայն չի 
կորցնի իր դիրքերը , այլև ավելի ծանրակշիռ խոսք կասի XXI դարում՝ 
և անվերջ արյունալի բախումների կենտրոնից կվերածվի միջազգային 
հարաբերությունների նոր կարևոր կենտրոնի: Բոսֆորից մինչև Խաղաղ 
օվկիանոս ձգվող տարածքը՝ շնորհիվ իր մարդկային և բնական անս-
պառ ռեսուրսների, մւպեռնիզացիայի և կատարելագործման, բացառիկ 
դերակատարում կունենա և կդառնա համաշխարհային քաղաքակա-
նության և տնտեսության ծանրության կենտրոններից մեկը: Եվ դա տե-
ղի կունենա գլոբալիզացիայի դարաշրջանում՝ նրան հատուկ մարտահ-
րավերներով հանդերձ: 

Այդ փոփոխությունները նոր խնդիրներ կդնեն համաշխարհային 
գիտության և նրա անբաժան մասը կազմալ արևելագիտության աոջև: 

Եվ մենք, սիրելի ընթերցող, դույզն ինչ կասկած չունենք, որ ապա-
գայում ևս՝ գլոբալիզացիայի և մարտահրավերների դարաշրջանում, հայ 
արևելագիտությունը կգտնվի խնդիրների բարձրության վրա և կկատա-
րի ստրատեգիական ուղղության իր պատմական առաքելությունը: 

NIKOLAY HOVHANNISYAN 

FROM BOSPORUS TO PACIFIC OCEAN 

Л Meditation on the Occasion of the 35"՝ Anniversary of the Institute of Oriental 
Studies of the Natioanal Academy of Sciences of Armenia 

Establishment of the Institute of Oriental Studies, NAS Armenia, in 1971, was 
an ouistanding event in the scientific life of Armenia and tuming point in the history 
of ihe Armenian Orientalistics. The main area of studies for the institute at that time 
was defined the Middle East and the attention of the Armenian Orientalists was 
focuscd on the study of the Arab countries, Turkey, Iran , Kurdish problems, Christian 
Easl and Ancient East. The article deals with different stages of development of 
Oricntalistics in Armenia, the main tasks, Standing before the Institute in each stage, 
and us achievcments. Since the establishment of the Armenian Orienatalistic center it 
was published about 350 monographs and several thousands of scientific articles by 
the Armenian rescarchers, some of which in abroad in English, Arabic, Russian , 
Turkish, Persian, Germany, France, Italian,, Japanese etc. 

A special period occupies in the history of Orientalistics in Armenia the 
1990s, when Armenia restored its indcpcndence. It impacted directly on the character 
and funetions of the Orientalistics. If in the Soviet period the Armenian Orientalistics 
consisted of a part of Soviet Orientalistics, which served mainly the political interests 
of the ex-Soviet Union, after its dissolution and declaration of independence of 
Rcpublic of Armenia, the Armenian Orientalistics tumed into Armenian national 
sciencc and its main lask became to serve the interests and demands first of all 
Armenia, which historically and geographica!ly belongs to the Middle Eastern region. 
The Armenian Orientalistics now is carrying out strategical funetions for the 
independent Armenia. 

In this period, when Armenia achieved its indepenece and started to develop 
interstate relations with Ihe countries not only of the Middle East, but also of Central 
and Eastem Asia, as India, China and Japan, it became clear that it is time to enlarge 
the geographic frames of the scientific study area including in it together with Middle 
East also the study of the Eastern Asian countries. For that purpose in 2002 a new 
Department of Eastern Asia was established in the Institute. From that time on the 
area from Bosporus (Turkey) to Paciffic Ocean (Japan) became the main research 
Held for the Institute of Oriental Studies of Armenia. 

Upon the opinion of the author the Institute of Oriental Studies of Armenia is 
one of the distinguished centers in the field of Orientalistics and is playing significant 
role in the study of fundamental problems of East from the ancient times to our days. 

